
Камбағалликни қисқартиришда ҳар бир фуқарони 
ўзи ва фарзандларининг келажаги учун масъулият билан 
ёндашишга ундайдиган, ўз салоҳиятини рўёбга чиқаришга 
қулай имконият яратишга қаратилган мазкур ҳаётбахш 
дастурда барқарор бандлик ва юқори даромад топишга 
эришиш устувор вазифа сифатида белгиланган.

Бундан кўринадики, тану жони соғ, тўрт мучаси бут 
инсон мавжуд имкониятлардан самарали фойдаланиб, 
астойдил ҳаракат қилса, ўз олдига аниқ мақсад қўйиб 
иш бошласа, албатта, эзгу ниятига эришади. Мазкур 
йўналишда Тошкент вилоятида хам кўплаб эътирофли 
ишлар амалга оширилмоқда.

Пискент туманидаги Муротали маҳалласининг 
“Анорбоғ” кўчасида истиқомат қилувчи Сайидолимхон 
 Аббосхоновнинг шахсий томорқасидаги фаолият бунга 
ўринли мисолдир.

 Камбағалликдан фаровонлик сари

НИМАЛАР НИМАЛАР 
АКС ЭТМОҚДА?АКС ЭТМОҚДА?

Ўзбекистоннинг Евроосиё иқтисодий иттифоқи 
билан ҳамкорликка қаратилган сиёсати 
глобал иқтисодий трансформациялар ва 
минтақавий интеграция жараёнларининг 
мураккаб контекстида чуқур аҳамият касб 
этади. Бу жараёнлар халқаро савдонинг 
динамикасини, транспорт йўлакларини ва 
технологиялар алмашинувини ўзида акс 
эттириб, мамлакат учун янги стратегик 
имкониятлар эшигини очмоқда.

Жорий йилги давлат 
дас тури 5 та йўналиш ва 
юзта мақсадни ўз ичига 
олади. Ҳар бир инсонга 
ўз салоҳиятини рўёбга 
чиқариши учун муносиб 
шароит ларни яратиш, 
барқарор иқтисодий ўсиш 
орқали аҳоли фаровон-
лигини таъминлаш, сув 
ресурсларини тежаш ва 
атроф-муҳитни муҳофаза 
қилиш, қонун устувор-
лигини таъминлаш, халқ 
хизматидаги давлат бо-
шқарувини ташкил этиш, 
“Хавфсиз ва тинчликсевар 
давлат” тамойилига асос-
ланган сиёсатни изчил 
давом эттириш каби дол-
зарб йўналишлар шулар 
жумласидандир. Ҳужжат-
да шунингдек, мамлакат 
 ривожланишининг усту-

вор ёндашувлари ҳам 
белгилаб берилмоқда. 
Хусусан, маҳаллаларнинг 
экологик қиёфасини ях-
шилаш, кўчаларда яшил-
лик даражасини ошириш, 
аҳолининг саломатлигини 
яхшилаш, табиий ресур-
сларни тежаш ва улардан 
оқилона фойдаланиш, 
экологик барқарорлик-
ни таъминлаш, “яшил 
иқтисодиёт” тамойилла-
рини кенг жорий қилиш, 
давлат- хусусий шериклик 
асосида йирик “яшил 
энергия” станцияларини 
барпо этиш, ҳудудларда 
кичик ва микро гидроэ-
лектрстанциялар тармоғи-
ни кенгайтириш шундай 
устувор ёндашувлар сифа-
тида эътироф этилмоқда.

(Давоми 2-саҳифада)

Э.О. ТУРДИМОВНИ  
СИРДАРЁ ВИЛОЯТИ ҐОКИМИ 

ВАЗИФАСИНИ БАЖАРУВЧИ ЭТИБ 
ТАЙИНЛАШ Т¤ўРИСИДА

ТОШКЕНТ ВИЛОЯТИ

МАҚСАД АНИҚ БЎЛСАМАҚСАД АНИҚ БЎЛСА
Ният холис,

Асли касби оддий чилангар бўлган оила бошлиғининг 
топган даромади табиийки, катта рўзғорни таъминлаш-
га, ҳаммаси бола-чақали бўлган уч ўғилни уйли-жой-
ли қилишга етмас эди, албатта. Буни тўғри тушунган 
 Сайидолимхон Аббосхонов турмуш ўртоғи ва фарзандлари 
билан маслаҳатлашиб, ҳовлисидаги 6 сотихли томорқа-
сида иссиқхона қуришга қарор қилди.

– Давлатимиз томонидан биз каби тадбиркорликни 
бошламоқчи бўлганларга имтиёзли кредитлар берилили-
шини биламиз, - дейди у. Лекин биз аввало ўз имконият-
ларимизни кўриб чиқишга қарор қилдик. Мол-ҳоллари-
мизни сотиб, йиққан-терганларимизни қўшиб, қулупнай 
етиштириш учун ҳаракатни бошладик. Иссиқхона қури-
лишига киришишдан аввал Янгийўл туманига бориб, у 
ердаги қулупнай етиштирадиган иссиқхоначиларнинг 
тажрибасини ўрганди. Уста деҳқонлар билан маслаҳат-

лашиб, уларнинг тавсияси билан қулупнайнинг ширин 
ва серҳосил нави бўлган “Солихан” кўчатидан 11 минг 
тупини сотиб олиб, яхши ният билан иш бошладик.

“Солихан” асосан сўрида етиштиришга мўлжаллан-
гани учун иссиқхонамизни шунга мосладик. Қулупнай 
ниҳолларини махсус кокос пўстлоғининг чириндиси 
солинган табиий ўғитли тупроқ аралашмасига ўтқазиб, 
астойдил парваришлашга киришдик.

Сўриларда етиштиришнинг асосий омилларидан бири 
ҳосилнинг ниҳоятда тоза ва безарар бўлишида экан. Ҳо-
силини териш ҳам жуда қулай ва осон.

(Давоми 2-саҳифада)

Маълумки, ўтган йилнинг 1 ноябридан мамлакатимизда давлатимиз раҳбари 
ташаббуси билан Сайхунобод тажрибасини кенг оммалаштириш асосида 

“Камбағалликдан фаровонлик сари” дастури жорий этилиб, “Камбағал оилалар 
учун еттита имконият ва масъулият“ тамойили йўналишидаги ишлар қизғин амалга 
ошириб келинмоқда. Бу борада эришилинаётган натижаларда Президентимизнинг 

”Камбағалликни қисқартириш ва аҳоли турмуш фаровонлигини ошириш  борасидаги 
чора-тадбирлар тўғрисида”ги фармони муҳим дастуриламал бўлмоқда.

ЖОРИЙ ЙИЛГИ 
ДАВЛАТ ДАСТУРИДА

Ўзбекистон
ВА ЖАҲОН ПАХТАЧИЛИГИ
Пахтачилик кўпгина дунё мамлакатлари қишлоқ ҳўжалигининг етакчи тармоғидан 
бири ҳисобланади. Дунёнинг 84 мамлакатида ғўза ўстирилади.

Пахта бўйича Халқаро маслаҳат 
қўмитасининг маълумотига қара-
ганда, 2024 йилда дунё пахтачили-
гида айрим сезиларли ўзгаришлар 
бўлди, пахта толасини ишлаб чиқа-
риш олдинги йилга нисбатан 0,7 
млн. тоннага камайди. Хитойда ўт-
ган йили олдинги йилга нисбатан 
пахта толаси 9,7 фоиз кўп ишлаб 
чиқилиб, 6,2 миллион тонна ишлаб 
чиқилди. Хиндистонда ҳам 6,2 мил-
лион тонна тола ишлаб чиқилди. 
Айтиш мумкинки, 2024 йил ҳам 
жаҳон пахтачилиги учун об-ҳаво 

ноқулай ва бирмунча ташвишли 
бўлди. Жумладан, АҚШда сув тақ-
чиллиги туфайли тола ишлаб чиқа-
рилиши олдинги йилга нисбатан 10 
фоизга камайиб 3,4 миллион тонна 
ишлаб чиқарилган. АҚШнинг энг 
кўп тола етиштирадиган штатлари-
дан бири ҳисобланадиган Техасда 
сув камчил бўлганлиги учун, пахта 
ишлаб чиқариш режаси 32 фоизга-
ча камайиб, режадагига нисбатан 
70 фоиз ҳам ишлаб чиқарилмаган.

Африка мамлакатларида эса 
ўтган йили қўшимча пахта толаси 

етиштирилган. 
Бразилия сўнги йилларда пахта 

толаси ишлаб чиқаришни риво-
жлантиришда дадил қадам ташла-
моқда. Ўтган йили аввалги йилга 
нисбатан пахта толасини ишлаб 
чиқариш1,4 миллиондан 2,3 мил-
лионгача ошган. Бундай натижа 
дунё пахтачилиги тарихида куза-
тилмаган. Шу билан Бразилия ду-
нёда пахта толаси ишлаб чиқариш 
бўйича бешинчи ўриндан тўртинчи 
ўринга чиқиб олди.

(Давоми 2-саҳифада)

Глобал таҳдидлар ва 
интеграция зарурати 
жаҳон иқтисодиётида 
юзага келаётган геосиёсий 
ўзгаришлар, савдо муноса-
батларининг кескинлашу-
ви ва экологик муаммолар 
ҳудудий интеграцияни 
тезлаштиришни тақозо 
этмоқда. Бундай шаро-
итда ЕОИИ мамлакатлар 
ўртасидаги кўп қиррали 
ҳамкорликни мустаҳкам-
лаш ва тараққиётнинг 
янги моделларини яратиш 
учун самарали платформа 
вазифасини бажармоқда. 
Ўзбекистоннинг мазкур 
ташкилот билан яқин-
дан ҳамкорлик қилишга 
бўлган интилиши мамла-
катнинг узоқ муддатли 
стратегик манфаатлари-
га жавоб беради. Сўнгги 
йилларда Ўзбекистоннинг 
ЕОИИ билан муносабат-
лари фаол ривожланиб, 
савдо-иқтисодий алоқа-
ларнинг сезиларли ўсиши 
кузатилди. Хусусан, 2024 
йилда иттифоқ давлатлари 
билан товар айирбошлаш 
ҳажми 11 фоизга ошга-
ни ушбу шерикликнинг 
амалий натижаларидан 

далолат беради. Евроосиё 
иқтисодий комиссияси 
билан қабул қилинган уч 
йиллик ҳамкорлик режаси 
доирасида савдо, саноат, 
аграр сектор ва рақамли 
технологиялар соҳаларида 
қирқдан ортиқ чора-тад-
бирларни амалга ошириш 
кўзда тутилган. Бу эса 
икки томонлама ҳамкор-
ликнинг янги босқичга 
чиқишини таъминлайди.

ЕОИИ билан ҳамкор-
ликни ривожлантириш 
мақсадида Ўзбекистон 
бир қатор йўналишларда 
аниқ стратегик мақсад-
ларни белгилаб олган. 
Ўзбекистон ва ЕОИИ 
ўртасида савдо жараён-
ларини енгиллаштириш 
мақса дида  тариф в а 
нотариф чекловларни 
босқичма-босқич бар-
тараф этишга қаратил-
ган ташаббуслар ишлаб 
чиқилмоқ да.  Техник 
жиҳатдан тартибга солиш 
тизимларини интеграци-
ялаш орқали савдо жара-
ёнларининг шаффофлиги 
ва самарадорлиги ошиши 
кутилмоқда.

(Давоми 2-саҳифада)

ЕОИИ БИЛАН ҲАМКОРЛИК МИНТАҚА 
ДАВЛАТЛАРИ УЧУН БАРҚАРОР ТАРАҚҚИЁТ 

ВА ЎЗАРО МАНФААТЛИ АЛОҚАЛАРНИНГ 
ЯНГИ БОСҚИЧИНИ БЕЛГИЛАЙДИ

Эътиборлиси, амалиётчи талаба 
ўқиш пайти корхона ва ташкилотлар-
да ишга жалб қилинганида малакали 
мутахассисга бириктирилади ва ойлик 
маош тўланади. Мазкур жараёнда у за-
монавий технология ва дастгоҳларни 
ўрганиб, назарий билимини амалда 
қандай бўлишини ҳам кузатади. 

Маълумки, бу борада 2024 йил  
20 июнь куни Президентимиз раҳбарли-
гида муҳандислик соҳаларида кадрлар 
тайёрлаш ва олий таълим муассасалари 
фаолиятини янада такомиллаштириш 
масалаларига бағишланган видеосе-
лектор йиғилиши ўтказилиб, муҳим 
вазифалар юклатилган эди. 

Берилган топшириқлар асосида 
Тошкент давлат техника универси-
тети Олмалиқ филиалида 2024/2025 
ўқув йилидан бошлаб юқори курс та-
лабалари учун дуал таълим тизими 
йўлга қўйилди. Ушбу тизим доирасида 
мазкур олийгоҳ томонидан “Олмалиқ 
КМК” АЖ билан ҳамкорликда келишув 
шартномалари имзоланди. Унга кўра, 
“Кончилик иши”, “Технологик маши-
налар ва жиҳозлар”, “Машинасозлик 

технологияси”, “Машинасозлик ишлаб 
чиқаришини жиҳозлаш ва автомат-
лаштириш” каби таълим йўналишлари 
бўйича 18 нафар талаба танлов асоси-
да саралаб олинди. 

Талабалар ҳозирда ойлик маош 
асосида комбинатга қарашли 3-Мис 
бойитиш фабрикасининг турли бў-
линмаларида ишлаб, амалиёт машғу-
лотларини муваффақиятли ўтамоқда. 
Бу жараён талабаларнинг ота- оналари 

томонидан ҳамма мамнуният билан 
қарши олинди. Улар олийгоҳни би-
тирганидан сўнг корхонада ўз иш 
фаолиятини давом эттириши кўзда 
тутилган. Бундан ташқари, филиал 
ҳудудида “Муҳандислик мактаби” 
ташкил этилган бўлиб, талабалар ва 
профессор-ўқитувчилар мунтазам ама-
лий-тажриба машғулотларини ўтишда 
фойдаланмоқда. 

(Давоми 2-саҳифада)

 Президент топшириғи амалда

МАЛАКАЛИ МУТАХАССИСЛАР ТАЙЁРЛАШ ДАВР ТАЛАБИ
Саноат, ишлаб чиқариш ва муҳандисликка ихтисослашган олийгоҳлар ва профессионал таълим 

муассасаларида ёшларни ўқиш билан бирга корхона ва ташкилотларда ишлаш имконини 
берувчи дуал таълим тизимида ижобий ишлар амалга оширилмоқда.

Ўзбекистон Республикаси 
Президентининг

Ф А Р М О Н И

Ўзбекистон Республикаси Конституциясининг 
109-моддаси 15-банди ва 124-моддасига мувофиқ,  
Эркинжон Оқбутаевич Турдимов Сирдарё вилояти 
ҳокими вазифасини бажарувчи этиб тайинлансин.

Ўзбекистон Республикаси
             Президенти                                      Ш.МИРЗИЁЕВ

Тошкент шаҳри,
2025 йил 21 январь

“Ўзбекистон – 2030” стратегияси қабул 
қилинганида, унинг ижро механизми 
сифатида ҳужжатда белгиланган вазифалар 
ҳар бир ижтимоий йилнинг номланиши 
билан боғлиқ давлат дастурлари орқали 
амалга оширилиши белгиланганди. 
Давлатимиз раҳбарининг “Ўзбекистон 
– 2030” стратегиясини “Атроф-муҳитни 
асраш ва “яшил иқтисодиёт” йилида 
амалга оширишга оид давлат дастури 
тўғрисида”ги фармони лойиҳаси 
жамоатчилик муҳокамасига қўйилди.

ЖОРИЙ ЙИЛГИ ДАВЛАТ ДАСТУРИДА 
НИМАЛАР АКС ЭТМОҚДА?

(Боши 1-саҳифада)
Ушбу устувор ёндашувлар 2030 йилгача 

ялпи ички маҳсулотнинг йиллик ўсишини 
камида 6 фоиз ва унинг ҳажмини 200 милли-
ард долларга етказиш, инфляцияни 5 фоиз, 
бюджет тақчиллигини ялпи ички маҳсулотга 
нисбатан 3 фоиз даражасида сақлаш, кам-
бағалликни қисқартириш ва аҳоли фаровон-
лигини ошириш мақсадларига эришишимиз-
га асос бўлиши табиий.

“Ўзбекистон – 2030” стратегияси онлайн 
портали орқали, 

2025 йилги Давлат дастури лойиҳаси 
муҳокамасини кузатар эканмиз, жорий йил-
нинг 16 январ ҳолатига фармон бўйича туш-
ган таклифлар сони 3124 тага, 2025 йилги 
Давлат дастури лойиҳаси бўйича тушган 
таклифлар сони эса 978 тага етганлиги ҳам 

НИЯТ ХОЛИС, НИЯТ ХОЛИС, 
МАҚСАД МАҚСАД 

АНИҚ БЎЛСААНИҚ БЎЛСА
(Боши 1-саҳифада)

Қулупнайзорга назар солар эканмиз, ҳозирги 
аёзли қиш чилласида сўриларда кўм-кўк бўлиб 
яшнаб, ҳар тупида ўттиз-қирқтадан ҳосил тугиб, 
олди ёқутдек товланиб етилиб турган меваси-ю, 
гулларидан чиқаётган хушбуй ифоридан кўнг-
лимиз яйради. Шундай бетакрор манзарани қа-
доқ қўллари билан яратган томорқачига, унинг 
меҳнаткашу ишбилармонлигига тасанно айтдик.

– Қулупнайларимиз ниҳоятда серҳосил, гапида 
давом этди тадбиркор. Бир тупидан 4 хил навга 
ажратиб ҳосил терамиз. Олий нави бошқаларига 
қараганда анча харидоргир. Бозор суйгани учун 
улар бирмунча қиммат нархларда сотилади. Бу 
мавсум билан ҳисоблаганда иссиқхонамиздан 
учинчи йили ҳосил олаяпмиз. Дастлабки йилдаги 
илк даромадимизнинг ўзиёқ иссиқхона қурилиши 
ва харид қилинган кўчатлар харажатларини тўлиқ 
қоплади. Худога шукур ўтан йилдан бошлаб соф 
фойдадамиз. Ҳар мавсумда 150 миллион сўмдан 
зиёд даромад топаяпмиз. Изланган, астойдил 
меҳнат қилган муродига етар экан. Ҳаракатла-
римиз ортидан икки ўғлимизнинг рўзғорини 
бутлаб, алоҳида уйли-жойли қилдик.

Кенжа ўғлимиз Ноёбхон биз билан қолган, омон 
бўлгур жуда меҳнаткаш йигит. Иссиқхонанинг акса-
рият ишини деярли ўзи бажаради. Албатта, мен ҳам 
келиним билан бирга ёрдам берамиз.Тўғри, енгил 
эмас. Айниқса, ҳозирги қаҳратон совуқ кунлари 
ўғлим туни билан печлардан хабар олиб, иссиқхона 
ҳароратини ўлчаб чиқади.

Унинг  сўзини тинглар эканмиз, каттакон 
иссиқхонадаги иситиш тизимининг нақадар 
усталик билан тизимли ташкил этилганлигига 
эътибор қаратамиз. Олов ёнадиган печь ташқа-
рида бўлиб, асосан кўмир билан иситилар экан. 
Қувурлар орқали ўтаётган иссиқликни махсус 
ҳаво пуркагич иссиқхонага ҳайдаб туришга 
мослаштирилган. Шунинг учун иссиқхона қан-
чалик катта бўлмасин, барча ҳудудига бирдек 
иссиқлик етиб борар экан.

Бир мавсумда 11 тонна кўмир сарфланади. 
Аммо бу рақам ҳалол меҳнат қилаётган иссиқхо-
начиларни хавотирга солмайди. Ҳамма харажатлар 
ўзини устига, бемалол қопланмоқда. Қулупнай-
ларни суғориш ва озиқлантиришда томчилатиб 
суғориш усули танланган. Пластик найчалар орқали  
сўрилардаги қулупнай кўчатлари орасига тортил-
ган тизим сувни бир текисда тақсимлаб беради. 
Хуллас, иссиқхонадаги барча жараён ниҳоятда 
пухта ўйланиб ташкил этилганлигига, ҳар қарич 
ердан оқилона фойдаланилаётганлигига ишонч 
ҳосил қилдик. Ўрни келганда шуни ҳам таъкидлаш 
керакки, баъзи одамлар ўзига рақобатчи пайдо 
бўлишини исташмайди. Томорқа сирларини би-
ровга айтгилари келмайди. Лекин Аббосхоновлар 
оиласи ундайлардан эмас. Ҳунарлари оммалаш-
са, тажрибалари маҳалла бўйлаб қўни-қўшнилар 
ўртасида кенг тарқалса хурсанд бўлишади. Шу 
мақсадда ўтган даврда ўғиллари қўшни маҳалла-
ларда яшовчи икки нафар ҳамқишлоқларига ҳам 
иссиқхона қуришга беғараз ёрдамлашдилар. Улар 
ҳам шу кунларда янги иссиқхонада етиштирилган 
қулпунай ҳосилини бозорга чиқариш тадоригини 
кўришмоқда экан.

– Инсондан бир-бирига қилган мана шу ях-
шиликлар қолади, – дейди тадбиркор. – Савоб 
ҳам керакку, ҳар инсоннинг ризқи ўзи билан, 
агар бутун маҳалламиз қулупнайчилик билан 
шуғулланса ҳам ҳамма ўз насибасига ярашасини 
олади. Халқимиз бекорга “Карвон кўп, ризқи 
бўлак”, демаган. 

Иссиқхонада доимий маош олиб ишлайдиган 
икки нафар ишчи бор. Ҳосил йиғиш вақтида эса 
яна ўн, ўн беш чоғли маҳалладошлар ёрдамга 
келишади. Уларга кундалик ҳақ тўланади. Ра-
мазон ойларида қўни-қўшниларга, кексалар ва 
беморларга, кам таъминланган оилаларга бепул 
қулупнай тарқатилади.

Иссиқхонадан қайтар эканмиз, кимнингдир 
ёрдам беришини кутмасдан, яхши ният билан иш 
бошлаб, оиласининг тўкис ва фаровон ҳаёт кечи-
ришини таъминлаш билан бирга, бошқалардан ҳам 
беминнат кўмагини аямасдан, ўзи каби томорқа-
чилар сафини кенгайтираётган, ҳамқишлоқларини 
иш билан таъминлаб, ҳозирги қиш чилласида қу-
лупнайдай баҳор неъматларини етиштириб, аҳоли 
дастурхони тўкинлигига муносиб ҳисса қўшаётган 
Сайидолимхон Аббосхоновдай меҳнаткаш инсон-
ларнинг янада кўпайишини тиладик.

Башорат САТТОРОВА,
журналист.

аҳолининг юртимизда бўлаётган ўзгари-
шларга муносабати тубдан ўзгарганлиги-
ни кўриш мумкин. Лойиҳа билан танишар 
экансиз, яшиллик билан боғлиқ кўплаб янги 
атамалар қўлланилгани кишини хурсанд 
қилади. “Яшил бино”, “яшил оила”, “яшил 
фуқаро”, “яшил транспорт”, “яшил таъриф”, 
“яшил тадбиркор” кабилар шулар жумла-
сидандир.

Дастурда тадбиркорликни ривожлан-
тириш, ишбилармонлик муҳитини яхши-
лаш бўйича белгиланган муҳим вазифалар 
 ЎзЛиДеП ғоя ва мақсадларига уйғун ва ҳа-
моҳангдир. Биргина лойиҳада келтирилган 
“яшил тадбиркор” тушунчаси алоҳида аҳа-
миятга эгадир. Унга кўра, жорий  йилнинг 

1 сентябридан бошлаб тадбиркорлик субъ-
ектларини “яшил тадбиркор” сифатида 
эътироф этиш юзасидан платформа ишга 
туширилади. Хўш, қайси тадбиркорлик 
субъектларига “яшил тадбиркор” мақоми 
берилади? Корхонасини “яшил белбоғ” би-
лан ўраган, замонавий, тежамкор суғориш 
тизимларини жумладан, ёмғирлатиш ва 
контейнерли (қопли) суғориш тизимини 
жорий қилган, корхонанинг атроф-муҳитга 
таъсирини камайтириш, жумладан, атмос-
ферага ташламаларни онлайн мониторинг 
қилиш тизимини жорий этган, ишлаб чиқа-
ришга циркуляр иқтисодиётни жорий қи-
лиш (“7R”) тамойилини татбиқ этиш каби 
кўрсаткичларни бажарган, экологик ҳуқуқб-

узарликлар содир этмаган тадбиркорлик 
субъектларига “яшил тадбиркор” мақоми 
берилади. “Яшил тадбиркор” мақомини 
олган тадбиркорлик субъектларига “Шаф-
фоф қурилиш” платформасида устуворлик 
бериш, муайян муддат давомида экологик 
текширувлардан озод этиш, халқаро бозор-
ларга чиқиш учун қўллаб-қувватлаш, тад-
биркорлик субъектларининг барқарорлик 
рейтинги доирасида қўшимча балл бериш 
каби қўллаб-қувватлаш чоралари ҳам қўл-
ланилади. Лойиҳада аҳоли ва тадбиркорлик 
субъектлари томонидан қайта тикланувчи 
энергия манбаларидан кенг фойдаланиш-
ни рағбатлантириш мақсадида 2025 йил 1 
апрелдан бошлаб чиқиндилар утилизацияси 
ҳисобига ҳамда шамол ва қуёш манбала-
ридан ишлаб чиқарилган электр энергия-
си учун “яшил тариф”лар жорий этилиши 
ҳам кўзда тутилмоқда. Бунда тадбиркорлик 
субъектлари томонидан чиқинди ва биогаз 
утилизацияси орқали ишлаб чиқариладиган 
ҳамда ташкилотларнинг ўз ҳудудларида 
ўрнатган шамол ва қуёш электр қурил-
маларидан ишлаб чиқариладиган электр 
энергияси, аҳолининг қуёшдан олинган ва 
фойдаланишда ўз эҳтиёжидан орттириб, 
давлатга сотадиган электр энергияси учун 
имтиёзли тарифлар белгиланади.

Муҳим ва долзарб масалаларни ўз ичига 
олган Давлат дастури билан боғлиқ фармон 
лойиҳаси ҳозирда жамоатчилик муҳокама-
сига қўйилди. Ўйлайманки, аҳолимиз ушбу 
дастур лойиҳасига бефарқ бўлишмайди ва ўз 
таклифлари билан жамоатчилик муҳокама-
сида фаол иштирок этадилар.

Раҳмонжон ЭГАМБЕРДИЕВ,
Халқ депутатлари  
Наманган вилояти  
Кенгаши депутати,  
ЎзЛиДеП аъзоси.

Ўзбекистон
ВА ЖАҲОН ПАХТАЧИЛИГИ

(Боши 1-саҳифада)
Кўпгина мамлакатларда, чунончи 

АҚШ, Покистон, Бразилия, Австралия 
ва бошқа мамлакатларда пахта толасини 
ишлаб чиқариш ҳажми ички ҳамда ташқи 
шароитларга, кўпинча эса жахон бозор-
ларидаги эҳтиёжга қараб ўзгариб туради. 
Бунга аҳён-аҳёнда об-ҳаво, ўсимликлар-
нинг ёппасига касалликка чалиниши ва 
бошқа сабаблар таъсир этади. Пахта май-
донларининг ярмидан кўпроғи лалмикор 
ерларда жойлашган. Лалми пахтачилик, 
айниқса, Ҳиндистон, Покистон, Жанубий 
Америка ва Африкада ривожланган. Би-
роқ бундай ерларда ҳосилдорлик одатда-
гидан 2-3 баробар паст бўлади. Лалмикор 
пахтачилик АҚШда ҳам (Техас штати) 
учрайди. Умуман дунё бўйича ҳар йили 20 
йил олдин ҳам, бугун ҳам 32-33 миллион 
гектар ерга чигит экилади.

Ўзбекистонда ҳам охирги йиллари 
бир миллион гектардан ортиқроқ ерга 
чигит экилмоқда. Ўзбек пахта толаси 
саноатбоблиги, толасининг узунлиги, 
пишиқлиги, ранги ва микронейр кўр-
саткичлари билан ажралиб туради. Таъ-
кидлаш жоизки, селекционер олимла-
римиз охирги йиллари ғўза навларини 
яхшилаш борасида самарали ишларни 
амалга оширмоқдалар. Янги яратил-
ган навлар барча кўрсаткичлар бўйича 
жаҳон пахта-тўқимачилик талабларига 
жавоб беради, касаллик ва зараркунан-
даларга чидамли, энг муҳими, ҳар бир 
ҳудуднинг шароитига чидамли. Ғўза 
навлари ҳудудларнинг тупроқ-иқлим 

шароитларидан келиб чиққан ҳолда 
оқилона жойлаштирилади. Шунингдек, 
навдорлиги ва унувчанлиги юқори бў-
лишига жиддий эътибор қаратилгани 
ҳам муҳим аҳамият касб этади.

Ўтган йил ўзига хос табиати билан 
пахтакорларимизни синовдан ўтказди. 
Баҳор ойларида – айни экиш мавсуми-
даги ҳаво ҳароратининг пасайши ва су-
рункали ёмғирлар чигит экишни айрим 
ҳудудларда кечиктирди. Кейинчалик 
тупроқда намлик миқдори ортиб, ғўза 
ривожига салбий таъсир этгани, ёз ой-
ларида ҳароратнинг одатдагидан ошиб 
кетиши деҳқонларимизга анчайин қий-
инчиликларни юзага келтиради.

Халқаро пахтачилик консулътатив қў-
митасини маълумотларига қараганда, 
Африка ва Осиё мамлакатларида ғўза 
агротехникаси талаб даражасида бўл-
маганлиги туфайли, ҳосилдорлик ҳам 
талаб даражасида бўлмади. Шу боис, юр-
тимизда серҳосил, тезпишар, муҳитга 
мослашувчан, турли касаллик ва зарар-
кунандаларга чидамли, энг муҳими, то-
ласи сифатли ғўза навларини амалиётга 
жорий этиш ишлари изчил амалга оши-
рилмоқда. Пахта етиштириш борасида 
режалаштирилаётган тадбирларда ҳам 
ушбу тамойил акс этиб турибди. Бунинг 
учун эса пухта тараддуд лозим.

Маълумки, республикамизнинг асо-
сий майдонларида тупроқ таркибида-
ги чиринди (гумус) миқдори бор йўғи 
0,7-0,9 фоиз бўлиб, органик ўғитларга 
муҳтожлиги жуда катта. Шуни ҳисобга 

олган ҳолда, фермерларимиз, мутахас-
сислар ҳайдов олдидан органик ўғитлар 
ва компост қилинган ўғитларни солиш 
орқали тупроқ таркибидаги фойдали ки-
чик жонзотларнинг яшаши учун қулай 
шароит вужудга келишини таъминламоғи 
даркор. Шунинг учун ҳар уч йилда бир 
марта 30-40 тоннадан барча турдаги орга-
ник ўғитларни аввало, унумдорлиги паст, 
камқувват, сувга ва шамол эррозиясига 
учраган далаларга солиш зарур. Тупроқ 
унумдорлигини оширишда, айниқса, маҳ-
сулот сифатини яхшилашда маҳаллий 
ўғитларнинг ахамияти беқиёс бўлса ҳам 
айрим фермерлар бу тадбирни жорий 
этишга етарлича аҳамият беришмайди. 
Чет эл фермерлари бу ишлар билан бир 
қаторда, пахта экиладиган ерларнинг 
унумдорлигини ошириш учун яна бир 
усулни қўллайдилар. У ҳам бўлса, ғўза-
пояни майдалаб, кейин шудгор қилади 
ва бу яхши самара беради. Бу тадбирлар 
115 йил олдин ташкил қилинган Туркис-
тон илмий станциясида атоқли олим 
Р.Р.Шредер томонидан ишлаб чиқилиб, 
амалиётга тадбиқ этилган ва ҳар гектар-
дан қўшимча 20 фоиз ҳосил олинганлиги 
манбаларда келтирилган.

Ренат НАЗАРОВ,
Ўзбекистон Республикасида хизмат 

кўрсатган қишлоқ хўжалиги ходими, 
қ.х.ф.д., профессор,

Жўрахон АБДУЛЛАЕВ,
Қишлоқ хўжалигида билим ва 

инновациялар миллий маркази бўлим 
бошлиғи.

ЕОИИ БИЛАН ҲАМКОРЛИК 
МИНТАҚА ДАВЛАТЛАРИ 

УЧУН БАРҚАРОР ТАРАҚҚИЁТ 
ВА ЎЗАРО МАНФААТЛИ 
АЛОҚАЛАРНИНГ ЯНГИ 

БОСҚИЧИНИ БЕЛГИЛАЙДИ
(Боши 1-саҳифада)

Ўзбекистоннинг Ягона божхона транзити 
тизимига қўшилиши ҳудудий савдо логистика-
сини тубдан яхшилашга ёрдам беради. Божхона 
маълумотларининг электрон алмашинувини 
жорий қилиш, логистика жараёнларини авто-
матлаштириш ва интеграциялашган электрон 
платформалардан фойдаланиш савдо самара-
дорлигини сезиларли даражада оширади.

Ўзбекистон саноат секторидаги кооперация-
ни кучайтириш ва янги қўшма ишлаб чиқариш 
лойиҳаларини амалга оширишдан манфаатдор. 
Евроосиё тараққиёт банки билан ҳамкорлик-
ни йўлга қўйиш ушбу жараённинг молиявий 
пойдеворини мустаҳкамлайди.

Замонавий иқтисодий тизимларда рақамли 
технологиялар асосий ҳаракатлантирувчи куч 
сифатида кўрилади. Ўзбекистоннинг “Рақамли 
иттифоқ” лойиҳаси доирасида фаол иштирок 
этиши рақамли инфратузилмани ривожлан-
тириш ва маълумот алмашинуви самарадор-
лигини оширишга қаратилган.

Қишлоқ хўжалиги секторида ҳамкорлик. 
Аграр соҳада инновацияларни жорий этиш 
ва қишлоқ хўжалиги маҳсулотларини қайта 
ишлашда янги технологияларни қўллаш аграр 
секторнинг юқори қўшилган қийматли маҳсу-
лотлар ишлаб чиқариш салоҳиятини оширади. 
ЕОИИ билан аграр ҳамкорлик ушбу соҳада 
янги имкониятларни очади. Худди шунингдек, 
туризм соҳасида алоқаларни ривожлантиришга 
ҳам алоҳида эътибор қаратилмоқда. Туризмни 
ривожлантириш мақсадида ЕОИИ мамлакатла-
ри билан ўзаро визасиз тартибни кенгайтириш 
ва логистика хизматларини такомиллаштириш 
режалаштирилган. Бу минтақадаги маданий ва 
иқтисодий алоқаларни янада мустаҳкамлайди.

ЕОИИ билан ҳамкорлик доирасидаги таша-
ббуслар Ўзбекистоннинг глобал ва минтақавий 
интеграция жараёнларидаги стратегик аҳамия-
тини янада оширмоқда. Бунда янги технологи-
яларни татбиқ қилиш, инвестиция муҳитини 
яхшилаш ва инфратузилмани ривожлантириш 
асосий омиллардан бири сифатида ажралиб 
туради. ЕОИИ билан ҳамкорлик нафақат мам-
лакат иқтисодиётининг рақобатбардошлигини 
оширади, балки минтақадаги барқарорликка 
ҳам ҳисса қўшади.

Хулоса ўрнида айтиш керакки, Президен-
тимиз томонидан илгари сурилган ташабб-
услар Ўзбекистоннинг Евроосиё Иқтисодий 
Иттифоқи билан интеграция жараёнларини 
янада чуқурлаштиришга қаратилган. Савдо, 
саноат, рақамли технологиялар ва қишлоқ хў-
жалиги каби соҳаларда амалга оширилаётган 
чора-тадбирлар нафақат Ўзбекистон, балки 
бутун Евроосиё макони учун кенг кўламли ри-
вожланиш имкониятларини очиб беради. Ушбу 
ҳамкорлик минтақа давлатлари учун барқарор 
тараққиёт ва ўзаро манфаатли алоқаларнинг 
янги босқичини белгилайди.

Аброр АЧИЛОВ,
ФарДУ Молия кафедраси мудири, 

иқтисодиёт фанлари бўйича фалсафа 
доктори, доцент.

МАЛАКАЛИ МУТАХАССИСЛАР ТАЙЁРЛАШ ДАВР ТАЛАБИ
(Боши 1-саҳифада)

– Ҳозирги вақтга қадар аксарият 
профессор-ўқитувчилар ишлаб чиқа-
ришдан узилиб қолган эди, – дейди 
Тошкент давлат техника университети 
Олмалиқ филиали Ўқув ишлари бўйича 
директор ўринбосари Орифжон Абдиев. 
– Эндиликда улар саноат ишлаб чиқариш 
корхоналари билан ҳамкорликда иш 
олиб бормоқда. 2024 йил июль-август 
ойларида мутахассислик кафедралари-
нинг 44 нафар профессор-ўқитувчилари 
“Олмалиқ КМК” АЖнинг турли корхона-
ларида стажировка ўтади. Уларга комби-
нат томонидан сертификатлар берилди.

Шунингдек, “тармоқ – корхона – 
олийгоҳ” занжири асосида кафедралар 
томонидан Тошкент вилоятидаги саноат 
корхоналари ҳамкорлигини кенгайти-
риш бўйича бир қатор вазифалар бел-
гилаб олинди. Ҳозирда ҳамкор корхона-
ларда тегишли кафедра филиалларини 
очиш ва дуал таълим тизимини йўлга 
қўйиш борасида амалий ишлар олиб 
борилмоқда. Вазирлар Маҳкамасининг   

2021 йил 29 мартдаги “Профессионал 
таълим тизимида дуал таълимни ташкил 
этиш чора-тадбирлари ҳақида”ги қаро-
рига асосан Ўрта Чирчиқ туманида жой-
лашган 2-сонли касб-ҳунар мактабида 
ҳам тўқиш-тикиш жиҳозлари оператори 
ва мебель ишлаб чиқариш йўналишлари 
бўйича дуал таълим ташкил этилган. 
Унда 90 нафар ўқувчи таҳсил олмоқда. 

– 2024/2025 ўқув йилида маз-
кур таълим муассасасининг биринчи 
босқичдаги 30 нафар ўқувчиси ҳудуд-
даги “Qorasuv mebel” корхонасига би-
риктирилди, – дейди 2-сон касб-ҳунар 
мактаби Касбий таълим бўйича дирек-
тор ўринбосари Зулфия Каримова. – 
Ёшлар билан тадбиркор ўртасида дуал 
шартнома мавжуд. Унга кўра, ўқувчилар 
бир миллион беш юз минг сўмдан тўрт 
миллион сўмгача ойлик маош олмоқда. 
Тўқиш-тикиш жиҳозлари оператори 
йўналиши бўйича биринчи босқич 30 
нафар ўқувчи “ECO SOFT TEXTILE” кор-
хонасига шартнома асосида юборилди. 
Бу ерда қизлар ойига бир миллион икки 

юз минг сўмгача маош олмоқда. 
Аслида барча таълим йўналишларида 

назарий олинган билимларни амалий 
жиҳатдан мустаҳкамлашда малакавий 
амалиёт ўрни муҳим ҳисобланади. Талаба 
назарий билимларни олсаю, уни амалиёт-
да қўлламаса ҳар жиҳатидан етук мутахас-
сис бўлолмайди. Шу туфайли ишлар реал 
шароитларда, тармоқ корхоналарининг 
талабидан келиб чиққан ҳолда сифатли 
ташкил этилсагина бундан ҳам яхши на-
тижага эришиш мумкин. 

Мутахассислар узлуксиз амалиёт-
ларнинг ташкил этилиш жараёнлари 
нафақат олий таълим ташкилотининг 
вазифаси, балки тармоқ корхонаси учун 
бирдай манфаатли бўлишини таъкидла-
моқда. Асосийси, бу жараёнда ёшларга 
муносиб меҳнат шароитларини яратиш, 
малакавий амалиётнинг ҳар бир дақиқа-
сини самарали ташкил этиш тармоқ кор-
хонаси учун тайёрланаётган кадрлар 
малакасининг ошишига кўмак беради. 

Абдулазиз МУСАЕВ,
ЎзА мухбири.

гожи ўсимлиги экилиб, ҳосил олишга эришилди

Жорий йилнинг 16 январь 
куни Мажбурий ижро бюроси-
нинг Жиззах вилояти бошқар-
маси томонидан оммавий ахбо-
рот воситалари ва жамоатчилик 
вакиллари иштирокида матбуот 
анжумани ташкил этилди.

Тадбирда бошқарма бошлиғи 
Б.Менглиев, 2024 йилда бошқар-
ма ва унинг ҳудудий бўлимлари 
томонидан суд ва бошқа орган-
лардан келаётган ҳужжатлар 
ижросини таъминлаш борасида 
амалга оширилган ишлар юзаси-
дан  маълумот бериб ўтди.

Таъкидланишича, ўтган 
йилда “Темир дафтар”, “Аёллар 
дафтари” ва “Ёшлар дафтари”га 
киритилган фуқароларни қўллаб- 
қувватлаш учун 115 млрд. сўмдан 
ортиқ маблағлар ундирилиб, 58 
млрд. сўми махсус ҳисоб рақам-
ларга йўналтирилган.

Алимент ундируви бўйича 
алоҳида чора тадбирлар белги-
ланиб, 60 млрд. сўм алимент 
қарздорлиги ундирилган. Бун-
дан ташқари, ўтган даврда дав-
лат ижрочилари томонидан олиб 
борилган тушунтириш ишлари 
натижасида 5 мингга яқин ои-
лалар яраштирилиб, 11 минг 
нафардан ортиқ вояга етмаган 

ЖИЗЗАХ ВИЛОЯТИ

К а ф е д р а  т а р и х и д а  В . В . Я хо н т о в ,  
С . Н . А л и м у х а м е д о в ,  Р. А . О л и м ж о -
нов, Х.Х.Кимсанбаев, Х.Р.Мирзалиева,  
А.Ш.Хамраев, Б.А.Сулаймонов, М.И.Раши-
дов, С.А.Муродов, М.Г.Носков, К.Сиган-
ков, В.М.Джалилов, А.М.Қосимов, Р.Н.Ах-
меджанова, Б.А.Ўринов, Х.Ю.Юлдошева, 
Е.А.Талалов, М.Н.Марсиновский, М.Н.Соб-
чак, Н.Г.Ким, У.Носирова, А.У.Сагдуллаэв, 
А.П.Лесняк, О.Н.Ероменко, Х.Ю.Юлда-
шев, Х.М.Каримов, Қ.Бобобеков, А.Қоди-
ров, Т.А.Қосимов, З.Тохиров, И.Сиддиқов,  
Қ.Х.Халилов, З.Я.Камалова, Р.Ш.Улмасбаева, 
Б.Мухаммадиев, А.Р.Анорбаев, У.Д.Ортиқов-
лар фаолият кўрсатиб келишган. Улар йил-
лар давомидаги илмий изланишлари билан 
ўсимликларни ҳимоя қилиш, жумладан, 
ўсимликларни биологик ҳимоя қилиш усули-
нинг ривожланишига катта ҳисса қўшишган.

Кафедра профессор-ўқитувчилари бугунги 
кунда Россия, Корея, Япония, Хитой, АҚШ ва 
яна бир қанча ривожланган Европа давлат-

ларида малакаларини ошириб келмоқдалар. 
Кафедрада давлат таълим стандартларига 
жавоб берувчи кадрлар тайёрлаш учун юқо-
ри илмий салоҳиятли, тажрибали профес-
сор-ўқитувчилар фаолият кўрсатиб келмоқда. 
Жумладан, профессорлар: Х.Х. Кимсанбоев, 
А.Г.Кожевникова, Б.С.Болтаев, Ш.Эсанбоев, 
Б.Носиров, У.Рахимов, Р.Жумаев, А.Юсупов, 
Х.Шукуровлар, доцентлар: Р.Д.Мўминова, 
З.Носирова, Н.Иргашева, Ш.Маҳмудова,  
А.Худойқулов, А.Рустамов, И.Саидов  
М.Аблазова, катта ўқитувчилар: М.И.Тожиева, 
Д.Рўзиқулов, О.Усвалиев ва бошқалар.

Ёш ассистентлар, стажёрлар ўз ўқитиш 
фаолиятларини турли қишлоқ хўжалиги экин-
лари асосий зарарли организмларининг миқ-
дорини бошқариш бўйича илмий тадқиқот 
ишлари билан қўшиб олиб боришмоқда.

Асамиддин ХОЛЛИЕВ,
Ўсимликлар ҳимояси ва карантини 

кафедраси мудири, қишлоқ хўжалиги 
фанлари доктори.

¤СИМЛИКЛАР ҐИМОЯСИ ВА КАРАНТИНИ 
КАФЕДРАСИ ФАОЛИЯТИДАН

Тошкент давлат аграр университети Ўсимликлар ҳимояси 
ва карантини кафедраси 1930 йилда Ўрта Осиё давлат 

университетидан “Энтомология ва зоология” кафедраси номи 
билан ажралиб чиққан.

Изланишлар натижасида шу нарсага амин 
бўладики, ҳақиқатан ҳам гожи ўсимлиги та-
биат мўъжизаси, умрни узайтирувчи восита 
эканлигига амин бўлади. Шунингдек,  Хитой-
нинг Нинсия провинциясида 600 йилдан буён 
етиштириб келинаётган ушбу ўсимликни шогир-
ди Хислатжон Ҳайдаров орқали 2016 йилда бир 
сиқимгина олиб келиб кўпайтиришга муваффақ 
бўлади. Гулистон давлат университети олимлари 
томонидан 2016-2023 йилларда ушбу ўсимлик 
устидан олиб борилган тажриба синов ишлари 
натижасида Мирзачўл шароитида иқлимлашти-
рилади ва уни кўпайтириш услублари ишлаб 
чиқилади. Қувонарлиси, ушбу ўсимлик қурғоқ-
чиликка, юқори ҳароратга ҳамда шўрланишга 
чидамлилиги билан айнан вилоятга мослиги 
аниқланиб,  экиш ишлари олиб борилади. Бу-
гунги кунда Ҳ.Қаршибоевнинг шогирдларидан 
бири Янгиер туманида  1,5 гектар майдонда 
гожи ўсимлигини экиб, ундан  ҳосил олишга 
эришган. Ҳосилини эса, ҳозирча харидорларга 
килосини 180-200 минг сўмдан сотаяпти. Ушбу 
ўсимликнинг инсон саломатлиги учун фойдали 
томонлари жуда кўп бўлиб, гожи мевалари ор-
ганизмдаги қариш жараёнларини секинлашти-
ради, умрни узайтиради, ўсма касалликлари 

билан касалланиш эҳтимолини пасайтиради, 
қон босимини нормаллаштиради, кўришни 
яхшилайди, мушак ва суякларни, хотирани мус-
таҳкамлаб, стрессларда ёрдам беради.

– Гожи меваси шарқ давлатларининг 7 та 
фармакопеяларига киритилиб, дунёда энг кўп 
истеъмол қилинаётган ТОП-10 талик доривор 
ўсимликлар ичида 3-ўринда туради, – дейди, про-
фессор Ҳазратқул Қаршибоев. – Унинг меваси ва 
барглари Хитой ҳамда Тибет табобатида 3000 
йилдан буён шифобахш дори сифатида қўллан-
либ, жигар ва буйракни озиқлантириш ҳамда 
тиклаш хусусиятларига эга. Гожи ўсимлигининг 
меваси таркибида 300 дан ортиқ биофаол по-
лисахаридлар  мавжудлиги қайд этилиб, 19 хил 
аминокислоталар сақлайди. Улардан 9 хили инсон 
организми учун алмашилмайдиган аминокис-
лоталар ҳисобланади. Ҳозирда жаҳон бозорида 
бу ўсимликнинг мевалари гожи бренди номи 
билан АҚШ ва Европа мамлакатларида сотилади. 
Ушбу ўсимликнинг  яхши томони шундаки, кўчат 
экилгандан сўнг 2 йилда ҳосилга киради ва май 
ойидан то совуқ тушгунча гуллаб мева беради. 
Айниқса, гожи ўсимлигининг 1 гектар майдони-
дан 800 килограммгача асал олинади ва истеъмол 
қилинганда иммунитетни мустаҳкамлаб, темир 
миқдорини кўтаради. Хулоса қилиб айтганда, 
гожи ўсимлиги ҳар томонлама фойдали. Бугунги 
кунда бу ўсимликнинг бой кимёвий таркиби ту-
файли турли хилдаги махсус кремлар, маскалар, 
шампун, балзам, атир совунлар Хитой, Россия ва 
бошқа давлатларда ишлаб чиқарилмоқда. Бундан 
ташқари, Хитойда гожи меваларидан озиқ-овқат 
саноатида кенг қўлланилмоқда. Яъни, деярли 
барча овқатларга шифобахш зиравор сифатида 
қаралиб, чой, шарбатлар тайёрланиб, организ-
мни соғломлаштириш, ёшартириш мақсадида 
истеъмол қилинмоқда. Илм ва изланиш инсон 
ҳаётининг ажралмас қисмидир. У орқали биз 
атроф-муҳитимизни яхшироқ тушунишимиз, 
янгиликлар яратишимиз ва жамиятимиз риво-
жига ҳисса қўшишимиз мумкин.

Хуршида НИШОНОВА

болалар тўлиқ оила қарамоғига 
қайтарилган. 

Алимент ундируви бўйича ўт-
казилган тадбирлар давомида 
40 та алимент ундируви билан 
боғлиқ ижро ҳужжатлари юза-
сидан 1,3 млрд. сўм маблағлар 
олдиндан тўлов нақд пул шакли-
да амалга оширилган.

“Алимент тўловлари” давлат 
мақсадли жамғармаси ҳисоби-
дан бугунги кунга қадар 29 та 
алимент ундируви билан боғлиқ 
ижро ҳужжатлари бўйича унди-
рувчиларга жамғарма маблағла-
ри ҳисобидан 1,4 млрд. сўм али-
мент пуллари тўлаб берилди. 

Бюро органлари ташаббуси 
билан   ишга жойлаштирилган 
фуқаролар сони 1 359 нафарни 
ташкил этмоқда. Шунингдек, 
ўз фарзандининг моддий таъ-
миноти учун алимент тўлашдан 
қасддан бўйин товлаб келаётган 
1 306 нафар қарздор маъмурий 
ҳамда 88 нафар қарздор жиноий 
жавобгарликка тортилган.

Муқаддам ўз иш ўрнини 
йўқотган ва қонунга хилоф ра-
вишда ишдан бўшатилган 63 
нафар шахс ишга тикланди ва 
ходимларга тўланмай қолган 3,5 
млрд. сўмлик иш ҳақлари унди-
риб берилди.

Шунингдек, ўтган даврда 
5,2 трлн. сўмлик 419 минг та 
ижро ҳужжатлари бўйича яку-
ний қарорлар қабул қилиниб, 
282 мингта ижро ҳужжатлари 
бўйича 2,8 трлн. сўм қарздорлик 
ундирилди. Шу каби, давлат фой-
дасига ундирувлар билан боғлиқ 
ижро ҳужжатлари бўйича 995 
млрд. сўм қарздорлик амалда 
ундирилган.

Ҳокимликлар томонидан уй-
жойи ёки бошқа кўчмас мулки 
бузилган фуқаролар ҳамда тадбир-
корлик субъектлари фойдасига 
6,5 млрд. сўм (3,9 млрд. сўмлик 
фуқаролар фойдасига, 2,7 млрд. 
сўмлик фойдасига) компенсация 
пуллари ундириб берилган.

Жами 820 млрд. сўмлик 1 696 
та, шундан 524 млрд. сўмлик 483 
та кўчмас мулк, 104 млрд. сўмлик 
812 та автотранспорт воситалари 
ва 193 млрд. сўмлик 401 та махсус 
техника ва ускуналарнинг аукцион 
савдоларига чиқарилиши таъмин-
ланган. Келиб тушган қарийиб 10 
мингта мурожаатнинг 95 фоизи 
ҳал этилган. Шунингдек, 15 минг 
нафар жисмоний ва юридик шах-
сларнинг вакиллари қабул қилин-
ган бўлиб, шундан 3 минг нафари 
ёки 20 фоизи шахсан бошқарма ва 
туман-шаҳар бўлимлари бошлиқла-
ри томонидан қабул қилиниб, му-
рожаатлари кўриб чиқилган.

Профилактик тадбирларнинг 
таъсирчанлигини ошириш мақ-
садида мунтазам тарғибот тад-
бирлари ўтказиб келинмоқда. 

Тадбирда ОАВ вакиллари соҳа 
мутасаддиларидан ўзларини қи-
зиқтирган саволларга  атрофли-
ча жавоблар олди.

Ориф ЖУМАНОВ,
“Qishloq hayoti” мухбири.

МИБ: 60 МЛРД. СЎМ 
АЛИМЕНТ ҚАРЗДОРЛИГИ 
УНДИРИЛИБ,

5 МИНГГА ЯҚИН ОИЛА ЯРАШТИРИЛДИ

ГОЖИ –ГОЖИ –
УМРНИ УЗАЙТИРУВЧИ ЎСИМЛИК,  
САРАТОН КАСАЛЛИГИ БИЛАН  
КУРАШАДИГАН ЯГОНА ТАБИИЙ МАҲСУЛОТ

Гулистон давлат университети “Доривор ўсимликлар ва ботаника” 
кафедраси профессори, биология фанлари доктори Ҳазратқул Қаршибоев 

манбаларда гожи бутасимон ўсимлигининг фойдали хусусиятлари 
тўғрисида  ўқиб қолади ва бугунги экологик муаммолар вужудга келган 

ва бунинг оқибатида хилма-хил касалликлар авж олган бир даврда 
ушбу ўсимликнинг нақадар инсон ҳаёти учун зарур эканлигини 

ҳисобга олиб изланишлар бошлайди.

Суд ва ҳуқуқни муҳофаза қилувчи ор-
ганлар фаолиятида шахснинг ҳуқуқ ва эр-
кинликлари ҳимоясининг кафолатларини 
кучайтириш орқали аҳолининг ҳуқуқни 
муҳофаза қилиш тизимига бўлган ишон-
чини ошириш давлатимизнинг асосий 
мақсадларидан биридир. Суд-тергов ама-
лиётида инсон ҳуқуқ ва эркинликларини 
ҳимоя қилиш кафолатларини таъминлаш 
бўйича самарали механизмлар тўлиқ ишга 
солинмаганлиги, жиноят содир этганликда 
айбланаётган шахснинг эркинлик ва шахсий 
дахлсизликка оид конституциявий ҳуқуқла-
рини суд орқали таъминлаш чораларини 
кучайтириш заруратини келтириб чиқарди.

Ўзбекистон Республикаси Президен-
тининг 2024 йил 10 июндаги “Тезкор-қи-
дирув ҳамда тергов фаолиятида шахснинг 
ҳуқуқ ва эркинликларини ишончли ҳимоя 
қилиш кафолатларини янада кучайтириш 
чора-тадбирлари тўғрисида”ги фармони 
қабул қилинганлиги суд-ҳуқуқ соҳасида 
амалга оширилаётган ислоҳотларни янги 
босқичга олиб чиқди. Мазкур фармондаги 
муҳим янгилик, жорий йилнинг 1 январи-
дан жиноят ишлари бўйича туман, шаҳар 
судларида тергов судьяси лавозими жорий 
этилди. Мазкур норматив ҳужжатга кўра, 
1 январдан жиноят ишлари бўйича судга 
қадар иш юритув даврида процессуал қа-
рорларга санкция бериш масаласи жиноят 
ишлари бўйича туман, шаҳар судларида 
алоҳида судьялар – тергов судьялари то-

монидан кўриб чиқилиши тартиби жорий 
этилди, жиноят ишлари бўйича туман, 
шаҳар судларида тергов судьяси лавозими 
киритилди. Жиноят ишлари бўйича судга 
қадар иш юритув даврида тергов судьяси 
томонидан процессуал қарорларга берилган 
санкциялар фақатгина апелляция инстан-
циясида Қорақалпоғистон Республикаси 
суди, вилоятлар ва Тошкент шаҳар судлари, 
Ўзбекистон ҳарбий суди томонидан якка 
тартибда қайта кўриб чиқилиши тартиби 
белгиланди. Тергов судьяларига маъмурий 
ҳуқуқбузарликлар тўғрисидаги ишларни 
кўриб чиқиш ваколати берилди, улар то-
монидан кўриб чиқиладиган маъмурий 
ҳуқуқбузарлик тўғрисидаги ишларни юқори 
инстанцияларда қайта кўриб чиқишнинг 
амалдаги тартиби сақлаб қолинади.

Тергов судьялари жиноят ишлари бўйича 
судга қадар иш юритув даврида процессу-
ал қарорларга санкция бериш масаласи-
ни кўриб чиқади. Тергов судьяси берган 
санкциялар фақатгина вилоятлар ва унга 
тенглаштирилган судлар томонидан апел-
ляция инстанциясида якка тартибда қайта 
кўриб чиқилиши мумкин. Тергов судьялари 
маъмурий ҳуқуқбузарликлар тўғрисидаги 
ишларни кўриб чиқиш ваколатига эга бўла-
ди. Улар кўриб чиққан маъмурий ҳуқуқбу-
зарлик тўғрисидаги ишлар амалдаги тартиб 
бўйича юқори инстанцияларда қайта кўриб 
чиқилади. Тергов судьяси санкциялар ва 
мажбурлов чораларини қўллаш масаласини 

ҳам ҳал қилади. 
Тергов судьялари томонидан қуйидаги 

турдаги санкциялар қўлланилиши назар-
да тутилмоқда: қамоққа олиш ёки уй қа-
моғи тарзидаги эҳтиёт чорасини қўллаш, 
қамоқда сақлаш ёки уй қамоғи муддатини 
узайтириш, паспортнинг (ҳаракатланиш 
ҳужжатининг) амал қилишини тўхтатиб 
туриш билан боғлиқ, мурдани эксгумация 
қилиш, почта-телеграф жўнатмаларини хат-
лаш, тинтув ўтказиш, телефонлар ва бошқа 
телекоммуникация қурилмалари орқали 
олиб бориладиган сўзлашувларни эшитиб 
туриш, улар орқали узатиладиган ахборот-
ни олиш, мол-мулкни хатлаш тўғрисидаги 
илтимосномалардир.

Тергов судьяларини лавозимга тайинлаш 
ва лавозимидан озод қилиш, шунингдек, 
судьялар корпусини шакллантириш қонунда 
белгиланган тартибда амалга оширилади. 
Вилоятлар ва унга тенглаштирилган судлар 
раислари тергов судьясининг ташкилий 
фаолиятига раҳбарлик қилади.

Бу институт суд тизими тузилмасини ис-
лоҳ қилиш, қонун устуворлигини, ижтимоий 
адолатни, фуқаролар тинчлиги ва тотув-
лигини таъминлаш, фуқаролар ва юридик 
шахсларнинг ҳуқуқлари ҳамда қонуний 
манфаатларини суд йўли билан самарали 
ҳимоя қилишга хизмат қилади.

Х.СОДИҚОВ,
Жиноят ишлари бўйича Учтепа тума-

ни судининг тергов судьяси.

СУД-ҲУҚУҚ СОҲАСИДА ЯНА БИР МУҲИМ 
ИНСТИТУТ ЖОРИЙ ҚИЛИНДИ

Маълумки, суд ҳокимиятининг асосий вазифаси фуқароларнинг қонунчиликда кафолатланган  
ҳуқуқлари ва эркинликларини, давлат ва жамоат манфаатларини, тадбиркорларнинг ҳуқуқлари ва қонун билан 

қўриқланадиган манфаатларини ҳимоя қилишдан иборат.

ҚОРАҚАЛПОҒИСТОН РЕСПУБЛИКАСИ

ҚИШЛОҚ ХЎЖАЛИГИ ТЕХНИКАЛАРИ МАВСУМГА ҲОЗИРЛАНМОҚДА
Айни кунларда Қорақалпоғистон Республикаси Амударё туманида ҳам баҳорги мавсум учун техникалар сифатли 

таъмирланиб, шай ҳолатга келтирилмоқда.

Экиш мавсумига жалб этила-
диган қишлоқ хўжалиги техника-
лари туманнинг 16 та ҳудудидаги 
устахоналарга тўпланган. Бирги-
на чигит экиш сеялкалари сони 
жами 150 донани ташкил қилса, 
культиваторлар 325 та, тишли 
бороналар 1700 донадан иборат.

Ҳозирда Тўлқин, Қипчоқ, 

Дўрмон, Қиличбой, Туркманис-
тон, Намуна ва Тош ёп овули 
ва маҳаллалари ҳудудидаги 
устахоналарда қишлоқ хўжа-
лигида ишлатиладиган техника 
ва механизмларни таъмирлаш 
ишлари якунланиш арафасида.

Мақсад ҲАБИБУЛЛАЕВ (ЎзА) 
олган суратлар.

У тарбияланувчиларни ватанимизга, миллий қадриятларимизга, анъаналаримизга садоқатли,  
одоб ва ахлоқ тамойилларига амал қилиш руҳида тарбиялаб келмоқда

 Эълонлар
Камалова Гульсина Кадыровна номига 

1992 йил 22 декабрда 02-02/280 рақами билан 
берилган хонадонга эгалик ҳуқуқини берувчи 
Давлат ордери  йўқолганлиги муносабати 
билан ҳақиқий эмас, деб ҳисобланади.

Шерходжаев Сергей Аббасович номига 
1992 йил 26 декабрда 08-01/5887 рақами 
билан берилган хонадонга эгалик ҳуқуқини 
берувчи Давлат ордери  йўқолганлиги муно-
сабати билан ҳақиқий эмас, деб ҳисобланади.

Тошкент шаҳар Яшнобод тумани ҳоким-
лиги ҳузуридаги «Давлат хизматлари марка-
зи” томонидан 2019 йил 2 декабрда 786713 
 Реестр рақами билан рўйхатга олинган “RENT 
COMFORTE” МЧЖ (СТИР: 306911095) устав 
фонди 3 093 318 750 сўмдан 1 193 318 750 
сўмга камайтирилаётганлигини маълум қи-
лади.

НАМАНГАН ВИЛОЯТИ

БУГУННИНГ БОЛАСИ КЕЧАГИ БОЛА 
ЭМАС. КЕЧАГИ БОЛА БОБО ВА 

БУВИСИДАН ЭРТАК ЭШИТИШГА 
ТОҚАТЛИ ЭДИ. БУГУННИНГ 

БОЛАСИНИ ЭСА БУГУН ҲАТТОКИ, 
ТЕЛЕВИЗОР ҚАРШИСИДА ТУТИБ 

ТУРИШ МУШКУЛ. ЧУНКИ УЛАР 
ГАДЖЕТЛАРНИ КАТТАЛАРДАН 

ҲАМ ЯХШИРОҚ ТУШУНИШАДИ, 
УЛАРНИНГ САЛМОҚЛИ ҚИСМИ 

ВИРТУАЛ ОЛАМДА “ЯШАЯПТИ” ҲАМ...

Ислом аёлларнинг ишлашига рухсат беради. Расулуллоҳ соллаллоҳу алайҳи 
васаллам ва саҳобаи киромларнинг даврларига назар ташласак,  

аёллар бир қанча вазифаларда ишлаганларини кўришимиз мумкин.

Бир гўзал боғ,
БИР НУРЛИ

ИЗ ИЛИНЖИДА

МУАССИСЛАР:
Ўзбекистон Республикаси  

Вазирлар Маҳкамаси комплекси 
таркибидаги ҳамда бошқа дахлдор 

вазирлик ва идоралар.
Босишга топшириш вақти: 21.00

Босишга топширилди: 19.30

ТАҲРИР ҲАЙЪАТИ:
Иброҳим АБДУРАҲМОНОВ,

Шавкат ҲАМРОЕВ,  
Актам ХАИТОВ,

Маҳмуд ТОИР,
Ҳабиб ТЕМИРОВ,
Раимқул СУЯРОВ

(бош муҳаррир ўринбосари).

Ўзбекистон Матбуот ва ахборот агентлиги томонидан 2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
Нашр индекси – 144. Буюртма Г-117. 1275 нусхада чоп этилди. Газета таҳририят компьютер марказида терилди ва саҳифаланди.
Таҳририят манзили: Тошкент вилояти Қибрай тумани, Университет кўчаси, 2-уй. Телефонлар:  95-080-43-70, 99-050-69-45. 
Реклама ва эълонлар – (998 90) 317-19-16. e-mail:infoqishloqhayoti@mail.ru  Баҳоси келишилган нархда.
Саҳифаловчи-дизайнер: М.ЮСУПОВ

Бош муҳаррир:
Чори 

ЛАТИПОВ

Демак, бугуннинг тарбиячиси, 
таълим берувчиси зиммасидаги 
вазифа жуда катта. Техника та-
раққиёти даврининг авлодларини 
инсоний фазилатлар эгаси, билим 
олишга чанқоқ, ота-онасига меҳри-
бон, юртига садоқатли инсонлар 
этиб тарбиялаш учун оддий машғу-
лотлар ва тарбия усуллари энди наф 
бермайди. Изланиш, машғулотлар-
ни такомиллаштириш, ҳамкорлик-
ни кучайтириш орқали мақсадга 
эришиш мумкин. Бу фикрларни таъ-
кидлашимизнинг сабаби бор. Но-
рин тумани мактабгача ва мактаб 
таълими бўлимига қарашли 32-сон-
ли мактабгача таълим ташкилоти 
мусиқа раҳбари, “Мактабгача ва 
мактаб таълими аълочиси” кўкрак 
нишони соҳиби Улуғбек Назаров 
фаолиятига назар ташлаш баро-
барида ана шундай мулоҳазаларга 
бордик. Аввало, қаҳрамонимизни 
азиз муштарийларга яқиндан та-
ништириб ўтсак. Улуғбек Назаров 
1974 йилда Норин туманининг Но-
ринкапа қишлоғида туғилган. Бола-
ликдан санъатга қизиқиши кучли 

мусиқа назарияси ва мусиқага оид 
маълумотларни мусиқий таълимий 
ўйинлар орқали ўргатиб бориш” ва 
“Ижтимоий одоблар” мавзусидаги 
мусиқали дидактик ўйинлар асо-
сидаги машғулотлари, жумладан, 
иш тажрибаси методик қўлланма 
сифатида республика миқёсида 
оммалаштиришга тавсия этилган.

Улуғбек Назаровнинг қай бир 
машғулотини кузатманг, бир нозик 
жиҳатни илғаб оласиз. Бу – унинг 
машғулот қайси мавзуда бўлмасин, 

очиқ машғулотлар мутахассислар ва 
соҳа вакиллари томонидан кузатил-
ган ва улар ҳақида ижобий хулосалар 
берилган. Шунинг учун у Наманган 
вилояти Педагогик маҳорат марка-
зига тренер сифатида таклиф эти-
либ, биз юқорида таъкидлаб ўтган 
“Мусиқий таълимий-тарбиявий жа-
раёнда тарбияланувчиларга мусиқа 
назарияси ва мусиқага оид маълумот-
ларни мусиқий-таълимий ўйинлар 
орқали ўргатиб бориш” ҳамда “Ижти-
моий одоблар мавзусида мусиқий 
дидактик ўйинлар ташкил қилиш” 
мавзусидаги машғулотлари бўйича 
“Маҳорат дарслари”ни ўтган.

Улуғбек Назаровнинг “Ўзбекис-
тонда таълим” журнали таҳририяти 
билан фаол ҳамкорлиги бор. Унинг 
мактабгача ва мактаб таълими 
соҳасида баркамол авлодни вояга 
етказиш, ёшларни ватанпарварлик 
ва миллий истиқлол ғояларига са-
доқат руҳида тарбиялаш борасидаги 
фидокорона меҳнат фаолияти эъти-
борга олиниб, 2024 йил 1 октябрь 
– “Ўқитувчи ва мураббийлар куни” 
арафасида “Мактабгача ва мактаб 
таълими аълочиси” кўкрак нишо-
ни билан тақдирланди. Бу нафақат 
унинг ўзини, балки бутун жамоани 
беҳад қувонтирди.

– Мен 32-ДМТТда 25 йилдан буён 

раҳбар вазифасида фаолият юритиб 
келяпман, – дейди таълим ташкило-
ти директори Нигорахон Мирзае-
ва. – Фаолиятим давомида жуда кўп 
мутахассислар, педагоглар билан 
ишладим. Улар орасида ташкилоти-
мизнинг мусиқа раҳбари Улуғбек На-
заров ҳақида жуда кўп илиқ фикрлар-
ни айтишим мумкин. У 25 йилдирки, 
шу ташкилотдаги болаларга таълим 
ва тарбия бериб келяпти. Мен Улуғ-
бек Назаровни тарбияланувчиларни 
қадриятларимизга, анъаналаримизга 
садоқатли, одоб ва ахлоқ тамойилла-
рига амал қилиш руҳида, дунёқараши 
теран, санъатга ошно қилиб тарби-
ялашда ўзининг сермазмун касбий 
тажрибасига эга маҳоратли педагог 
деб бемалол айта оламан.

Дарҳақиқат, таълим ташкилоти-
да кўп йиллардан буён бир жамоада 
меҳнат қилиб келаётган тарбиячилар 
Феруза Ҳаққулова, Муштарий Абдуса-
ломова, жисмоний тарбия йўриқчиси 
Шаҳло Юсуповалардан ҳам мусиқа 
раҳбари фаолиятидан беҳад мамнун-
лик ифода этган фикрларни эшитдик.

Севимли машғулот. Унда болалар 
вақт қандай ўтганини сезмай ҳам 
қолишади. Бундай машғулотда ҳеч 
бир иштирокчи эътибордан четда 
қолмайди, аксинча, ҳар бир тар-
бияланувчининг истеъдоди юзага 
чиқади. Тарбияланувчилар ўрганиш, 
тафаккур қилиш, зийрак ва ҳозиржа-

воб бўлишга интиладилар. Улуғбек 
Назаровнинг машғулотларини кузат-
ган мутахассислар ва ота-оналарда 
ана шундай хулоса пайдо бўлиши, 
шубҳасиз. Биз айнан ота-оналарнинг 
фикрига қулоқ тутдик.

Мунира Усмонова:
– Ўзининг кўз нури, қалб қўри ва 

бутун борлиғини ёш авлод тарбияси-
га бахш этаётган таълим ташкило-
ти мусиқа раҳбарига ўз миннатдор-
лигимни билдираман. Фарзандим ҳар 
бир машғулотда олган таассурот-
ларини бир олам завқ билан сўзлаб 
беради. Одобига ҳам катта эътибор 
бераётганлари учун алоҳида ташак-
кур айтаман. 

Моҳларой Ҳошимова:
– Мусиқа раҳбари Улуғбек Назаров 

болажонларимизнинг ҳар бир кунини 
қувноқ ва мароқли ўтишига катта 
ҳисса қўшиб келмоқда. Чиройли ва 
мазмунли қўшиқлар, қувноқ мусиқа-
ли ўйинларни ўрганаётган болала-
римиздан кўнглимиз тўқ. Улуғбек 
Назаров каби фидокор мураббийлар 
ёш авлодга таълим-тарбия беришда 
асло чарчамасинлар! 

Албатта, бу фикрлар шунчаки эъ-
тироф эмас. Балки том маънода мин-
натдорлик ва ҳурмат ифодасидир.

Ҳа, фидойилик, ҳалол меҳнат асло 
ерда қолмайди. Касблари ўқитувчи 
ва тарбиячи бўлган раҳматли ота-о-
насидан яхши тарбия кўрган Улуғбек 
Назаров ўз ҳаётининг бошқача кечи-
шини тасаввур ҳам қила олмайди. 
Унинг наздида, инсон дунёга келди-
ми, ўзидан яхши из, чиройли боғ қол-
дириши керак. Биз гувоҳ бўлгандек, 
шубҳасиз, унинг қалби оппоқ қоғоз-
дек беғубор болажонларга бераётган 
таълими, тарбияси эртага ёруғ из, 
гўзал бир боғ бўлажак! 

Шаҳло ТОШБЕКОВА, 
журналист.

бўлгани боис ўрта таълим таҳсили-
дан сўнг Наманган маданият техни-
кумида ўқиди. Қарийб 30 йилдан 
буён ёш авлодга мусиқий таълим 
бериб келмоқда. Шу кунгача соҳа 
вакилларига ўз касбига садоқатли, 
ташаббускор ва изланувчан педагог 
сифатида танилган Улуғбек Назаров 
чин маънода ижодкор. “Ўзбекистон 
– Ватаним маним” қўшиқлар танло-
вининг туман ва вилоят босқичла-
рида ғолибликни қўлга киритган. 
Шеърлар машқ қилади, ижод наму-
налари республика ва вилоят дав-
рий нашрларида чоп этилган. Энг 
муҳими, унинг “Мусиқий-таъли-
мий жараёнда тарбияланувчиларга 

барчасида болаларга ижтимоий одоб-
ларни ўргатиб боришидир.

– Менинг фикримча, мусиқа раҳ-
бари болаларга фақатгина мусиқага 
оид билимларнигина эмас, балки му-
сиқа орқали она-Ватан, ота-она, дўст-
ёр, табиат ва меҳр-муҳаббат каби 
туйғуларни болалар онгига синдириб 
бориши ҳам керак, – дея изоҳлайди 
буни қаҳрамонимиз. – Масалан, кат-
таларни ҳурмат қилиш, салом бериш 
одобларини, ота-онага меҳр кўрса-
тиш, табиат ва Ватанни севиш, уни 
асраш каби туйғуларни машғулотлар 
мазмунини бойитган ҳолда ўргатиб 
боришимиз мумкин.

Улуғбек Назаров ўтган жуда кўп 

AHOLINI RO‘YXATGA 
OLISHDA XORIJIY 

DAVLATLAR TAJRIBASI
Maʼlumki, davlatlar milliy 

statistikasining asosini aholini 
roʻyxatga olish natijasida olingan 

maʼlumotlar tashkil etadi. Anʼanaviy, 
keng qamrovli aholini roʻyxatga 

olish usuli demografik va ijtimoiy 
koʻrsatkichlar boʻyicha aholining 

holati toʻgʻrisidagi maʼlumotlarning 
yagona va aniq manbasidir.

Hozirgi kunda dunyoning rivojlangan dav-
latlari koʻp yillik tajribalar natijasidan kelib 
chiqib, roʻyxatga olish ishlari roʻyxatga olish 
uchun qilingan xarajatlardan koʻra koʻproq 
foyda keltirishiga qatʼiy ishonch hosil qilgan. 
Bundan tashqari, roʻyxatga olish jamiyat ha-
yotining oʻziga xos ragʻbati boʻlib, umumiy 
resurslarni oqilona taqsimlash va foydalanish 
imkonini beradi. Dunyoning deyarli barcha 
mamlakatlarida roʻyxatga olish natijasida 
olina digan barcha maʼlumotlardan faqat 
statistika maqsadlarida foydalanish va mutlaqo 
maxfiy saqlanishini taʼminlaydigan statistika 
toʻgʻrisidagi qonuni mavjud. Ushbu qonun 
bilan olingan har bir alohida inson toʻgʻrisidagi 
maʼlumotlar qandaydir tashkilot yoki jismoniy 
shaxsga berilishi mumkin emasligi belgilangan.

Barcha davlatlardagi roʻyxatga olish an-
ketalari juda oʻxshashdir. Davlatning ijtimoiy 
dasturini, shu jumladan nogironligi boʻlgan 
shaxslar, kam taʼminlanganlar, yetimlar, uy-
sizlar, jinoyatchilikni kamaytirish, bandlikni 
oshirishni qoʻllab-quvvatlash uchun anketa-
ga aholining jismoniy va ijtimoiy salomatligi, 
mehnat sharoiti, ish joyigacha yetib olish usul-
lari va vaqti toʻgʻrisida savollar qoʻshiladi. 
Shu bilan birga har bir davlatda jamiyatning 
milliy oʻziga xosligi va anʼanalarini hisobga 
olgan holda aholi bilan ishlash metodlari va 
roʻyxatga olishga tayyorlanish mexanizm-
laridan foydalanadi. Roʻyxatga olish oʻtka-
ziladigan barcha joylarda aholi bilan jiddiy 
ravishda roʻyxatga olishning asosiy maqsadi, 
ahamiyati va kerakligini koʻrsatish va ishon-
tirishdan iborat boʻlgan koʻp qamrovli ishlar 
olib borishga toʻgʻri keladi. Amaliyotda aholini 
roʻyxatga olishning bir qancha usullari mavjud 
boʻlib, Bolgariya, Buyuk Britaniya, Vengriya, 
Gretsiya, Irlandiya, Italiya, Litva, Polsha, Por-
tugaliya, Ruminiya, Chexiya, Estoniya kabi 
davlatlarda roʻyxatga olishni oʻtkazishning 
odatdagi usuli qoʻllangan. Avstriya, Daniya, 
Norvegiya, Finlyandiya hamda Shvetsiyada 
registr maʼlumotlari asosida roʻyxatga olishni 
oʻtkazish usuli qoʻllangan. Belgiya, Ispaniya, 
Latviya, Lyuksemburg, Sloveniya davlatlarida 
odatdagi roʻyxatga olish usuli bilan birgalikda 
registr maʼlumotlari asosida roʻyxatga olish-
ni oʻtkazish usuli qoʻllangan. Germaniya va 
Niderlandiya davlatlarida registr maʼlumotlari 
asosida roʻyxatga olishni oʻtkazish usuli bilan 
birga tanlama kuzatish usuli ham qoʻllangan. 
AQSHda uzundan uzoq roʻyxatga olish soʻrov-
nomasi oʻrnini bosadigan doimiy tanlama ku-
zatuvlar bilan birgalikda qisqa soʻrovnomali 
odatdagi roʻyxatga olish oʻtkazilgan.

A.QOBILOV,
Sergeli tumani statistika 

bo‘limi boshlig‘i.

ИСЛОМДА АЁЛНИНГ ИЛМ ОЛИШИ 
ЖОИЗ БЎЛГАНИДЕК, ИШЛАШИ ²АМ ЖОИЗДИР

Чунончи, баъзи аёллар эркаклар билан 
бирга уруш майдонига чиқиб, жангда яра-
ланган аскарларнинг парвариши билан 
машғул бўлганлар. Яна бир қанча аёллар 

мусулмонларга дин ишларини ўргатиш 
ва таълим бериш билан шуғулланганлар. 
Бунинг энг яққол мисоли Саййида Оиша 
розияллоҳу анҳодирлар. Зеро, у киши саҳо-
баларга ҳадисдан таълим берар, Расулуллоҳ 
соллаллоҳу алайҳи васалламдан ҳадис ривоят 
қилар эдилар.

Муқаддас динимизда аёлларни ҳеч қачон 
илм-маърифатдан ва жамият ишларидан 
ажралиб, бир бурчакда ўтиришга мажбур 
қилмайди. Ҳозирги кундаги жамиятимиз 
хусусан, таълим масканларида илм маъ-
рифатли, диёнатли, ўз касбини пухта эгал-
лаган, ўзи ва болаларнинг умрларини зоэ 
қилмайдиган мутахассисларга муҳтождир. 
Мадрасаларда таълим бериш ибодат бўлга-
нидек олийгоҳ ва коллежларда таълим бериш 
ҳам, жамиятни ислоҳ қилиш учун қилинган 
ҳаракат ҳам ибодат саналади. Шунинг учун 

ҳам  Росулуллоҳ саллаллоҳу алайҳи васаллам 
муборак ҳадисларида илм олиш мўмин ва 
мўминага фарздир, деганлар.

Уламоларимиз бирор аёл учун мақтов кел-
тирмоқчи бўлса, “у ўқиган, илмли аёл” дер 
эди. Агар қайсидир аёлдан норозилигини 
ифодаламоқчи бўлса “ҳа, ўқимаган-да” дер 
эди. Улуғларимизнинг наздидаги ўлчов – ўқиш 
эди. Нафақат диний, дунёвий билимларни ўр-
ганиш ҳам аёллар учун жоиздир. Ўз  ишининг 

устаси бўлган, тил билган билимли аёллар 
келажак олиму фузалоларшни тарбиялай 
олади. Аллоҳни таниган инсонлар, миллат 
қайғусидаги ватанпарвар олимлар албатта 
қизларини ўқитишга катта эътибор беришган. 
Демак, илмли аёл бўлишга буюрган динимиз, 
муносиб касб ва ҳунарлар соҳибаси болишга 
тарғиб қилибгина қолмай улкан ажру савоб 
ҳам ваъда қилгандир.

Буюк инсоннинг ортида буюк аёл туради, 
дейишади. Дунё танийдиган инсонларни катта 
кашфиётларга, улуғ ишларга илҳомлантиради-
ган, қўллайдиган оналари бўлганини тарихдан 
яхши биламиз. Имом Бухорий ҳазратларининг 
ёшлигида кўзи кўрмай қолганда онаси жуда 
қаттиқ изтиробга тушади ва йиғлаб-йиғлаб, 
чин дилдан худога илтижо қилиб, боласининг 
кўзи очилишини сўрайди. Узоқ тоат-ибодатдан 
сўнг тушида Иброҳим алайҳиссаломни кўради 
ва у киши “ўғлингнинг кўзи очилади”, деган 
хушхабарни етказади. Она уйқудан туриб 
қараса, ўғли яна кўра бошлайди. Отасидан 
эрта етим қолган Имом Бухорий ҳазратлари 
доимо ақлли, зукко, тақводор онаси билан 
бирга бўлади. Ҳажга ҳам онаси ва акалари 
билан бирга бориб, ўша ерда қолиб, илм билан 
шуғулланади.

Камолиддин ҲАМРАҚУЛОВ,
“Ҳаққулобод” жоме масжиди имом хатиби.


